
DOGFEN 9:


FFURFLEN Y TENDR



Cyngor Sir Ynys Môn (“y Cyngor”)




TEITL: Contract Consesiwn ar gyfer Darparu Mannau Gwefru Cerbydau Trydan

Cyfeirnod Cyngor Sir Ynys Môn: CSYM/IACC/EV


HYDREF 2025
FERSIWN 1







RHAN 1: FFURFLEN Y TENDR

1.1.1 Tendr ar gyfer Consesiwn ar gyfer Darparu Mannau Gwefru Cerbydau Trydan 
1.1.2 At: Cyngor Sir Ynys Môn (CSYM)

1.1.3 Rydw i/rydym ni sydd wedi llofnodi isod, ar ôl archwilio a deall eich Cyfarwyddiadau i Dendro (ITT) drwy hyn yn tendro am gyflenwi Contract Consesiwn ar gyfer Darparu Mannau Gwefru Cerbydau Trydan ar Ynys Môn.

1.1.4 Os derbynnir y Tendr hwn, rydw i/rydym ni yn cytuno i weithredu Cytundeb Consesiwn ysgrifenedig ffurfiol o fewn 15 diwrnod i'r cais, i'w baratoi gan y Cyngor ac i adlewyrchu'r ymatebion sydd wedi'u cynnwys yn y Tendr hwn. Hyd nes ac oni weithredir cytundeb o'r fath, bydd eich derbyniad ysgrifenedig ynghyd â'r dogfennau uchod yn ffurfio'r contract rhyngom.

1.1.5 Rydw i/rydym ni yn deall y gallwch dderbyn mwy nag un (1) Tendr; gallwch dderbyn Tendr(au) cyfan, rhannol neu efallai na fyddwch yn derbyn unrhyw Dendr o gwbl. Ni fydd unrhyw Dendrwr yn cael ei ad-dalu am unrhyw gostau sy’n gysylltiedig â chyflwyno Tendr.

1.1.6 Rydw i/rydym ni yn cytuno y bydd fy Nhendr/ein Tendr yn cael ei gyflwyno yn unol â'r rhagamodau a nodir yn y Cyfarwyddiadau i Dendro.

1.1.7 Rydw i/rydym ni yn cytuno y bydd y Tendr hwn, heb ei addasu, yn aros ar agor i'w dderbyn gan y Cyngor am gyfnod o 90 diwrnod o'r dyddiad a nodir ar gyfer cyflwyno neu dderbyn Tendrau.




1.1.8 Rydw i/rydym ni yn cadarnhau bod yr wybodaeth a roddwyd i'r Cyngor ac sy'n rhan o'r Tendr hwn gan gynnwys (er mwyn osgoi amheuaeth) unrhyw wybodaeth a roddwyd i'r Cyngor fel rhan o fy natganiad/ein datganiad cychwynnol o ddiddordeb mewn tendro, yn wir pan gafodd ei wneud a'i fod yn parhau i fod yn wir ac yn gywir ym mhob ffordd. Rydw i/rydym ni yn cadarnhau ac yn ymrwymo, os bydd unrhyw wybodaeth o'r fath yn anwir neu'n gamarweiniol, y byddaf/byddwn yn rhoi gwybod i chi ar unwaith ac yn diweddaru gwybodaeth o'r fath yn ôl yr angen.

2.1 TYSTYSGRIF GWRTH-GYDGYNLLWYNIO  

2.1.1 Fel corff cyhoeddus, mae'n bwysig bod y Cyngor yn cael cynigion cystadleuol go iawn gan Dendrwr, a bod pob Tendrwr yn ymddwyn mewn ffordd sy'n onest ac yn adlewyrchu'r arferion gorau. Felly, mae'n ofynnol i Dendrwr lofnodi'r ddogfen hon i dystio nad yw wedi ymgymryd ag unrhyw weithredoedd canfasio neu gydgynllwynio, ac na fydd yn gwneud hynny.

2.2 DATGANIAD DIM CANFASIO:
2.2.1 Rydw i/rydym ni drwy hyn yn tystio nad ydw i/nad ydym ni wedi canfasio unrhyw aelod, cyfarwyddwr, cyflogai na chynghorydd i'r Cyngor mewn cysylltiad â'r Tendr hwn a bwriad y Cyngor i ddyfarnu'r Contract; ac nad oes unrhyw berson a gyflogir gennyf/gennym ni nac sy'n gweithredu ar fy/ein rhan, nac yn fy nghynghori i/ein cynghori ni, wedi cyflawni unrhyw weithred o'r fath.

2.2.2 Rydw i/rydym ni drwy hyn yn ymrwymo na fyddaf i/fyddwn ni yn canfasio unrhyw aelod, cyfarwyddwr, cyflogai na chynghorydd i'r Cyngor mewn cysylltiad â'r Tendr hwn a’r bwriad i ddyfarnu’r Contract ac na fydd unrhyw berson a gyflogir gennyf/gennym ni nac sy'n gweithredu ar fy rhan/ein rhan, nac yn fy nghynghori/ein cynghori ni, yn gwneud unrhyw weithred o'r fath. Rydw i/rydym ni yn cytuno y gall y Cyngor, wrth ystyried y cais hwn, ac mewn unrhyw gamau dilynol, ddibynnu ar y datganiadau a wneir yn y Dystysgrif hon.

2.3 DATGANIAD DIM CYDGYNLLWYNIO:
2.3.1 Hanfod y broses caffael cyhoeddus ar gyfer tendro dethol ar gyfer y Contract yw y bydd y Cyngor yn derbyn Tendrau cystadleuol bona fide gan bob Tendrwr.

2.3.2 I gydnabod yr egwyddor hon, rydw i/rydym ni drwy hyn yn tystio bod hwn yn gynnig bona fide, y bwriedir iddo fod yn gystadleuol, ac nad ydw i/ydym ni wedi pennu nac addasu swm y cynnig na'r pris yn unol ag unrhyw gytundeb neu drefniant ag unrhyw berson (ac eithrio unrhyw gyflenwr cysylltiedig yn y cynnig hwn).

2.3.3 Rydw i/rydym ni hefyd yn tystio nad ydw i/ydym ni wedi gwneud, ac na fyddaf i/fyddwn ni yn gwneud, unrhyw bryd yn ystod y broses dendro neu os bydd fy nhendr/ein tendr yn llwyddiannus tra bo'r Contract canlyniadol mewn grym, unrhyw un o'r gweithredoedd canlynol:
i) ymrwymo i unrhyw gytundeb neu gytundebau ag unrhyw berson arall y byddant yn ymatal rhag tendro i'r Cyngor neu ynghylch swm unrhyw gynnig a gyflwynir ganddynt; neu
ii) rhoi gwybod i unrhyw un, ar wahân i'r Cyngor, am fanylion y Tendr neu swm neu swm bras fy nghynnig/ein cynnig ac eithrio lle'r oedd y datgeliad yn gyfrinachol ac yn hanfodol i gael dyfynbrisiau premiwm yswiriant sy'n ofynnol ar gyfer paratoi'r Tendr; neu
iii) achosi neu gymell unrhyw berson i ymrwymo i gytundeb o'r fath fel y crybwyllir ym mharagraffau 1 a 2 uchod neu i roi gwybod i ni am swm neu swm bras Tendr unrhyw gystadleuwyr ar gyfer y Contract; neu
iv) cyflawni unrhyw drosedd o dan Ddeddf Arferion Llwgr Cyrff Cyhoeddus 1889, Deddfau Atal Llygredigaeth 1889 i 1916 nac o dan Adran 117 o Ddeddf Llywodraeth Leol 1972; neu
v) cynnig cytuno i dalu neu roi unrhyw swm o arian neu ystyriaeth werthfawr yn uniongyrchol neu'n anuniongyrchol i unrhyw berson am achosi neu am fod wedi achosi unrhyw weithred neu hepgoriad mewn perthynas ag unrhyw Dendr arall neu Dendr arfaethedig am berfformiad y Prosiect a gwmpesir gan y Tendr; neu
vi) cyflawni unrhyw drosedd o dan Ddeddf Llwgrwobrwyo 2010.

2.3.4 Yn y Dystysgrif hon, mae'r gair 'person' yn cynnwys unrhyw berson, corff neu gymdeithas, corfforaethol neu gorfforedig ac mae 'cytundeb' yn cynnwys unrhyw drefniant boed ffurfiol neu anffurfiol ac a yw'n gyfreithiol rwymol ai peidio.
2.3.5    Rydw i/rydym ni yn cytuno y caiff y Cyngor, wrth ystyried y cynnig, ac mewn unrhyw gamau dilynol, ddibynnu ar y datganiadau a wneir yn y Dystysgrif hon.

3.1 ATODLEN RHYDDID GWYBODAETH
3.1.1 Dogfennau masnachol sensitif nad ydynt i’w datgelu i drydydd partïon o dan Ddeddf Rhyddid Gwybodaeth 2000 (FOI) a Rheoliadau Gwybodaeth Amgylcheddol 2004 (EIR)

	ENW’R SEFYDLIAD
	     




3.1.2 Efallai y bydd yn rhaid i'r awdurdod ddatgelu gwybodaeth yn yr ymarfer Tendro hwn neu wybodaeth sy'n ymwneud ag ef yn dilyn cais am wybodaeth o dan y Ddeddf Rhyddid Gwybodaeth neu'r Rheoliadau Gwybodaeth Amgylcheddol. Felly, amlinellwch yn y tabl isod eitemau sydd, yn eich barn chi, yn gyfrinachol ac yn wirioneddol fasnachol sensitif ac nad ydynt i'w datgelu mewn perthynas â'ch cais

	Gwybodaeth / Dogfen
	Rhan a Rhif Tudalen
	Rheswm/rhesymau dros beidio â datgelu (nodwch yr esemptiad(au) penodol rhag eu hystyried)
	Hyd y Cyfrinachedd

	     
	     
	     
	     

	     

	     
	     
	     

	     
	     
	     
	     

	     
	     
	     
	     

	     
	     
	     
	     

	     
	     
	     
	     

	     
	     
	     
	     



3.1.3 Mae'r ymgeisydd yn cydnabod bod yr wybodaeth fasnachol sensitif a restrir yn yr atodlen hon o werth dangosol yn unig ac efallai y bydd yn rhaid i'r awdurdod ei datgelu yn unol â chais o dan y Ddeddf Rhyddid Gwybodaeth neu'r Rheoliadau Gwybodaeth Amgylcheddol.

3.1.4 Rhaid i'r awdurdod weithredu'n rhesymol a defnyddio'i ddisgresiwn wrth benderfynu rhyddhau gwybodaeth sy'n ymwneud â'r uchod neu ei dal yn ôl, os gofynnir amdani. Drwy nodi pa wybodaeth sy'n fasnachol sensitif yn eich barn chi, bydd y Cyngor yn ystyried eich barn. Fodd bynnag, yr awdurdod fydd yn gwneud y penderfyniad terfynol i ddatgelu gwybodaeth ai peidio.

3.1.5 SYLWCH: 
Cedwir yr ohebiaeth hon i'w hystyried, os derbynnir cais am wybodaeth o dan Ddeddf Rhyddid Gwybodaeth 2000 neu Reoliadau Gwybodaeth Amgylcheddol 2004. Gellir dinistrio'r ddogfen hon yn unol â'r amserlen cadw a dinistrio.

Rhan 2: Gwybodaeth a Gaiff ei Hystyried yn Gyfrinachol

	Gwybodaeth Rhyddid Gwybodaeth (er gwybodaeth yn unig)

	Mae'r wybodaeth ganlynol yn yr Ymateb hwn i'r Tendr yn Sensitif:
	Rhestrwch isod yr holl wybodaeth yr ystyrir ei bod yn sensitif:
<Tenderers Response>


	Y rheswm/rhesymau pam na ddylid ei datgelu yw (pam rydych chi'n credu ei bod yn sensitif, ac na ddylid ei datgelu o dan y Ddeddf Rhyddid Gwybodaeth neu'r Rheoliadau Gwybodaeth Amgylcheddol):
	<Tenderers Response>


	Y cyfnod na ddylid datgelu'r wybodaeth hon:
	<Tenderers Response>

